Врз основа член 36 став 1 од Законот за локална самоуправа („Службен весник на РМ“ број 05/02), член 14-a од Статутот на општина Вевчани, а во врска со член 14 став 4 од Законот за јавните патишта („Службен весник на РМ“ број 84/08, 52/09, 114/09, 160/09, 39/10, 124/10, 23/11, 53/11, 44/12, 168/12, 163/13, 187/13, 35/14, 42/14, 166/14, 44/15, 116/15, 150/15, 31/16, 71/16, 163/16 и 174/21), советот на Општина Вевчани на седницата одржана на ден  15.12.2021 година  донесе

ПРОГРАМА

ЗА ИЗГРАДБА, РЕКОНСТРУКЦИЈА, ЗАШТИТА И ОДРЖУВАЊЕ НА ЛОКАЛНИ УЛИЦИ И ПАТИШТА ВО ОПШТИНА ВЕВЧАНИ ЗА 2022 ГОДИНА

I

Со оваа годишна програма се предлагаат мерки и активности за изградба, реконструкција, заштита и одржување на одредени патни правци, локални улици и патишта на територијата на општина Вевчани за 2022 година со што значително ќе се подобри состојбата и квалитетот на сообраќајниците, а со тоа и комуникацијата и безбедноста на корисниците на овие инфраструктурни градби.

Средствата за реализација на оваа програма планирано е да е обезбедат од повеќе извори на финансирање меѓу кои позначајни се следните:

	Буџет на општина Вевчани за 2022 година

	Трансфери од ЈПДП до ЕЛС за одржување на општински патишта

	Министерство за транспорт и врски – Проект за поврзување на локални патишта

	

	Агенција за финансиска поддршка во земјоделството и руралниот развој

	Министерство за локална самоуправа - Биро за регионален развој 

	Центар за развој на Југозападниот плански регион 


II

Со програмата за изградба, реконструкција, заштита и одржување на локалните патишта на територијата на општина Вевчани за 2022 година, согласно динамиката на обезбедени средства во буџетот планирана е реализација на следните следните активности и проекти:

	Р.б
	Планирана активност
	Опис на активноста

	1
	Изработка на техничка документација за изградба на нови и реконструкција на постоечки локални улици и патишта 
	Како дел од оваа активност предвидено е изработка на комплетна техничка документација за изградба на нови и реконструкција на постоечки локални улици и тоа: изработка на елаборати за геотехнички истражни работи; изработка на основни проекти и ревизија на основни проекти за изградба и реконструкција на локални улици со вклучена ревизија; изработка на основни сообраќајни проекти со вклучена ревизија; изработка на елаборати за влијание на проектите врз животната средина и друга потребни елаборати и проекти. 

	2
	Проект за поврзување на локални патишта 

	Министерство за транспорт и врски започна со реализација на проектот за поврзување на локалните патишта финансиран со заем од Светска банка кој има за цел реконструкција, рехабилитација и надградба на локалните патишта во општините. Како дел од проектот општина Вевчани има на располагање 541 313,00 евра кои може да се искористат за инвестиции во локалната патна инфраструктура. Општина Вевчани во текот на 2022 година активно ќе работи на изработката на потребната техничка документација соглано барањата на Светска банка која треба да се достави до проектната канцеларија со цел повлекување на средства за реконструкција на неколку локални патишта. Како дел од овој проект се планирано е реконструкција на главни локални улици и изградба на нови локални улици на територијата на општина Вевчани кои се значително оштетени меѓу кои: Шопев мост- Здравствен дом; Трафо-Бубаној-Смолејца; Попој-Млака; Воденица-Смолејца; Св.Димитрија-Варвара и сл. 

	3
	Реконструкција на локални улици и патишта на територијата на општина Вевчани 
	Со финансиска поддршка од Министерство за локална самоуправа – Биро за регионален развој во тек е реализацијата на два проекти кој имаат за цел реконструкција на постоечки и изградба на неколку нови локални улици:Радини 1; Млака-Ветерник; Даскалој – Обиколница 1;  Пупини-Ќежој; Каланој 1; Бебекој кошари; Попаѓини-Кукој; Мурџеј дрење; и Плушкој. Дел од локалните улици се веќе завршени во текот на 2021 година, а дел поради лошите временски услови ќе продолжат со изградба и реконструкција во текот на 2022 година. 

	4
	Реконструкција на мостови на Вевчанска река
	Како дел од оваа активност планирано е превземање на мерки и активности за изработка на техничка документација и реализација на градежни работи за реконструкција на мостовите по должината на Вевчанска река. Со оваа активност предвидено е реконструкција на мостовите „Костојчини“ и „Русеј“ како и реконструкција на мостовите по должината на шеталиштетот на Вевчанска река. 

	5
	Подобрување на инфраструктурата за пристап до земјоделското земјиште во атарот на општина Вевчани
	Зголемениот интерес за обработување на земјоделските површини и отсуството на инвестиции за одржување и унапредување на инфраструктурата за пристап до земјоделското земјиште ја наметнува потребата од превземање на градежни работи за чистење, пробивање, насипување, прамнување и тампонирање на пристапните патишта до земјоделските површини меѓу кои позначајни се пристапните патишта: Вердани; Средни пат; Пелвец-Стредорци; Св. Димитрија- Вердани; Јанков камен; и др.

	6
	Реконструкција на потпорни ѕидови на локални улици и патишта
	Со цел заштита и одржување во функција на локалните улици и патишта, поради дотраеноста и целосната амортиризраност потребно е реконструкција на потпорни ѕидови на одредени локални патишта.

	7
	Реконструкција на отворени канали за одведување на површинските води од локалните улици
	Одведувањето на површинските води од локалните улици во општина Вевчани се одвива преку отворените бетонски канали. Дел од овие канали како резултат на дотраеноста се во лоша состојба и предизвикуваат проблеми особено за време на интензивните врнежи. Потребна  е нивна реконструкција со цел подобрување на нивната функционалност. Со оваа активност приоритет ќе се даде на одредени отворени канали кои во континуитет предзвикуваат проблеми на одредени места.

	8

	Тековно одржување на локални улици и патишта
	Континиурано во текот на 2022 година ќе се превземаат мерки за одржување на локалнита улици и патишта. Одржувањето на локалните улици и патишта ќе опфаќа крпење на ударни дупки на улиците, чистење на сливниците, одводните канали и пропустите, расчистување на страниците од улиците од грмушки и треви и сл.
Хоризонталната и вертикалната сигнализација ќе се одржува редовно со обележување на осовини на главните улици, пешаќки преимини, како и поставување на нови и замена на дотраените оштетени сообраќајни знаци и патокази пред се на главните сообраќајни правци. Одржувањето на улиците за време на зимкиот период ќе се врши соглано програмата за зимско одржување на локалните улици и патишта на општина Вевчани за 2022 година.


III

Реализацијата на годишната програма за изградба, реконструкција, заштита и одржување на локалните патишта на територијата на општина Вевчани за 2022 година ќе се одвива согласно динамиката на обезбедување на средства во буџетот на општина Вевчани за 2022 година.

Реализацијата на програмата ја врши градоначалникот на oпштина Вевчани, односно Одделението за урбанизам, комунални работи,  заштита на животната средина и ЛЕР на општина Вевчани
IV

Оваа програма влегува во сила соденот на објавување во „Службен гласник на општина Вевчани“.

СОВЕТ НА ОПШТИНА ВЕВЧАНИ


Претседател


Леон Даскалоски

